
A NOUTHR'EMI ANDRE (pèJ. Michel)

André a Dzojè a Marc i Bourtin
No j'a don tyithâ M ya kotyè tin.
Irè nouthron prèjidan tan vayin;
No j'an le kà èthrin in M moujin.

K'min ch'n'onthye l'abbé, kemin chon chènya
Manèyivè férmo bin la pyàma
E le vich'pyon; on chintê na hyanma
Din ti chè j'èkri, din cha parola.

Faji bi Tour è le rinkontrâ,
On chè rèdzoyivè de l'akutâ;
Irè chuti achebin po tsantâ.
On di mèyâ din tota la kontâ.

Chin dé bayi d'Ia péna, dou pochyin,
Po mena cha bârka chu l'bon tsemin;
Po to chin ke fajê, l'avi dou chouin;
L'tyin "timonier" irè, chur è mertin.

Po tré ti no, ti chè nonbreu j'èmi,
Chin de indalâ, por ala dremi
Chon dêri chono, pâ yin di Vani.
Ke Dyu le prinnyè din chon Paradi

Chi bon prèjidan k'no j'a dinche tyithâ,
E dinche rido, no van le règrètâ;
Ma Iè chur ke Hò-Lé, André Broda
I vèyè chu ti no, chin dèbredâ...

I fare to po ke cha chochiètâ
Di patéjan, chi djèmé in rètâ
Po mantinyi le gale dèvejâ
Di j'anthyan, ke la todoulon ama.

Pri dou Bon Dyu è de Nouthra Dona
Ke ta chêrvi to de gran de ta ya,
André, préye-lè por no, chin manka,
Te châ prà k'no j'in dan rido fôta

